
З А П И С Н И К

Од Триесет и третата седница
на Советот на Општина Гази Баба,

одржана на 02.12.2019 година

Пред започнување на седницата со едноминутно молчење им беше
оддадена почит на трагично загинатите и настраданите во катастрофалниот
земјотрес што се случи во Република Албанија.

Седницата започна во 11,20 часот.

Седницата ја отвори и со неа раководеше Претседателот на Советот на
Општина Гази Баба - Тони Бојковски.

На седницата присуствуваа мнозинство членови на Советот, со што истиот
можеше да расправа и полноправно да одлучува.

Освен членовите на Советот на седницата присуствуваа: Градоначалникот на
Општина Гази Баба и претставници од општинската администрација.

Пополнетиот евидентен лист е доказ за присуството на член на Советот на
седницата во тековниот месец.

**********
По Нацрт - Записникот од Триесет и втората седница на Советот на Општина

Гази Баба:

Советот го усвои Записникот од Триесет и втората седница на Советот на
Општина Гази Баба, со 24 гласа ''ЗА''.

ПО ПРЕДЛОЖЕНИОТ ДНЕВЕН РЕД:

Претседател на Совет - Тони Бојковски:

За работата на седницата на Советот го предложи дневниот ред кој е
доставен со решението за свикување на седницата, со следниот предлог за измена
на текстот на предложената точка која гласи:

1. Расправа по поднесено барање на дел од советничката група на ВМРО-
ДПМНЕ и Коалицијата ''За подобра Македонија'', бр.09-5037/1 од 29.11.2019
година за свикување на седница на Совет на Општина Гази Баба со
единствена точка на дневен ред: Предлог - Одлука за доделување на
финансиски средства за помош на настраданите во земјотресот во Република
Албанија.

Истата се предложи да гласи:

1. Предлог - Одлука за доделување на финансиски средства за помош на
настраданите во земјотресот во Република Албанија.

ПО ПРЕДЛОЖЕНИОТ ДНЕВЕН РЕД:

За работата на седницата со 24 гласа ''ЗА'' беше усвоен следниот:

Д  Н  Е  В  Е  Н    Р  Е  Д

1. Предлог - Одлука за доделување на финансиски средства за помош на
настраданите во земјотресот во Република Албанија.

Претседател на Совет - Тони Бојковски:

Даде пауза од 10 минути (по сопствена оцена) за да се одржи седница на
комисијата за финансии и Буџет и истата да завзеде став по однос на Предлог-
Одлуката.

По паузата.

ПРВА ТОЧКА: Предлог - Одлука за доделување на финансиски средства
за помош на настраданите во земјотресот во Република Албанија.

Претседателот на комисијата за финансии и Буџет - д-р Сашо Кутлешовски,
поднесе извештај од седницата одржана на 02.12.2019 година.

Претседателот на Советот отвори претрес по точката.

Член на Совет - Александар Трајковски (коалиција ''За подобра Македонија''):

Во лично име и во име на советничката група на ВМРО-ДПМНЕ и Коалицијата
''За подобра Македонија'' изрази длабоко сочуство до загинатите и повредените во
катастрофалниот земјотрес кој ја погоди Република Албанија. Истакна дека оваа
седница е свикана по поднесено барање од советничката група на која припаѓа, се
со цел без одлагање да се донесе соодветна Предлог-Одлука со која на нашите
соседи од Република Албанија ќе им се помогне.

Градоначалник на Општина Гази Баба - Борис Георгиевски:
Истакна дека Град Скопје е Град на солидарноста и хуманоста и неговите

граѓани не го забораваат катастрофалниот земјотрес од 1963 година и помошта која
дојде од целиот свет. Исто така жителите на Општина Гази Баба најдобро знаат со
какви последици се соочија за време на поплавите во 2016 година. Општина Гази
Баба со оваа Предлог-Одлука ќе определи 300.000,00 денари за помош на
настраданите, кој во овој момент се во согласност со нашите финансиски можности.
Но ова е само еден мал дел, истовремено најразлични правни субјекти се
организираат за да пружат неопходна помош и обезбедување на неопходни
материјални добра, кои во овој момент се најпотребни за настраданите од
земјотресот. За таа цел има пункт за прием на хуманитарна помош и во просториите
на ЈКП ''Гази Баба - 2007'' - Скопје.

Член на Совет - м-р Мартин Ристов (коалиција предводена од СДСМ):

Во лично име и во име на советничката група на Коалиција предводена од
СДСМ' изрази длабоко сочуство до загинатите и повредените во катастрофалниот
земјотрес кој ја погоди Република Албанија во градовите Тирана и Драч. Истакна
дека предвидените финански средства се можеби само мал придонес, но најважниот
дел е дека подаваме рака на солидарност и помош. Овие трагедии не признаваат
ниту етнички, ниту верски разлики. Во овие моменти целото човештво се обединува.
Меѓутоа оваа солидарност и помош нетреба да се покажува само кога ќе се случат
вакви несреќи, туку ова треба да биде на секојдневна основа.

Член на Совет - Дијана Илиевска (коалиција ''За подобра Македонија''):

Изрази длабоко сочуство до загинатите и повредените во катастрофалниот
земјотрес и воедно истакна дека лично ја има почуствувано трагедијата и
последиците од катастрофалната поплава во 2016 година, во местото на живеење.

Член на Совет - Дејан Димитровски (коалиција предводена од СДСМ):

Изрази длабоко сочуство до загинатите и повредените во катастрофалниот
земјотрес но истакна и дека за жал главната причина за големиот број на загинати и
срушени објекти се должи на неквалитетните и неконтролирани градби. Истакна
дека се надева дека Општина Гази Баба од ова ќе извлече и соодветна поука, да
внимава во иднина какви ДУП ќе му предлага на советот за донесување.

Претседател на Совет - Тони Бојковски:

Изрази длабоко сочуство до загинатите и повредените во катастрофалниот
земјотрес и истакна дека постојат повеќе фази при справување со катастрофи од
ваков обем, како што се: Спасување на преживеани, расчистување на рушевини,
снабдување на населението со вода, храна и хигиенски средства, навремена
дезинфекција на целиот простор, психолошка превенција (посттрауматски шок) итн.

Претседателот на Советот го заклучи претресот по точката и истата ја стави
на гласање.

Советот ја донесе Одлуката за доделување на финансиски средства за помош
на настраданите во земјотресот во Република Албанија, со 23 гласа ''ЗА''.

Дневниот ред беше исцрпен, Претседателот на Советот - Тони Бојковски ја
заклучи Триесет и третата седница на Советот на Општина Гази Баба, во 12 часот.

ПРЕТСЕДАТЕЛ
НА СОВЕТ НА ОПШТИНА ГАЗИ БАБА,

Тони Бојковски

* аудио записот од седницата е составен дел на записникот


